
Efni: Umsögn Þjóðskrár íslands um frumvarp til breytinga á 
lögræðislögum

Þjóðski'á íslands vísar til erindis Allsherjar- og menntamálanefndar Alþingis þar sem 
frumvaip til breytinga á lögræðislögum m-. 71/1997 er sent til umsagnar. 
Athugasemdir stofnunarinnar fara hér á eítir.

f frumvarpinu er gert ráð íyrir að Þjóðslaá íslands haldi skrá um lögræðissvipta menn. 
Auk þess haldi Þjóðskrá íslands ski'á yfir ráðsmenn og skjólstæðinga þeirra og 
skipaða lögráðamenn.

Enn fremur er gert ráð fyrir að ráðherra sé heimilt að setja nánari reglur um aðgang að 
upplýsingum úr ski'ánni, sem og miðlun upplýsinga úr henni.

Með samþykki laga nr. 145/2013 tóku gildi breytingar á lögræðislögum sem 
heimiluðu ráðuneytinu að koma á fót miðlægri málasla'á í rafrænu formi sem 
yfirlögráðendur héldu. Ráðuneytið fól Þjóðskrá íslands að gera þessa rafrænu 
málaskrá og var lagt fyrir stofnunina að gera skrána þannig úr garði að auðvelt yrði að 
bæta henni (kerfishlutanum) við nýtt starfskerfi sýslumanna sem Þjóðskrá íslands 
hefur unnið að. Kerfisgerð vegna þessa er nú vel á veg komin.

í athugasemdum við frumvarpið kemur fram að gert er ráð fyrir að Þjóðskrá Islands 
verði veitt heimild til að veita upplýsingar úr skránni þannig að unnt verði að óska 
eftir vottorði um lögræði hjá Þjóðskrá Islands í staðinn fyrir að óslca eftir því hjá 
ráðuneytinu. Þykir það samræmast betur hlutverki Þjóðskrár Islands en ráðuneytisins 
að gefa út slík vottorð. Af því tilefni vill Þjóðski’á Islands taka fram að þau vottorð 
sem Þjóðskrá íslands gefur út á grundvelli laga um þjóðski'á og almannaskráningu 
byggja á ski'áningarupplýsingum í þjóðskrá. Hér er ekki um það að ræða að 
lögræðisskráin verði hluti af þjóðskrá, heldur verður hún haldin innan starfskerfa 
sýslumanna. Möguleg vottorðaútgáfa Þjóðskiár Islands um lögræði myndi því ávallt 
byggjast á upplýsingum sem skráðar eru hjá sýslumannsembættum. I frumvarpinu er 
til að mynda ekki gert ráð fyrir að Þjóðskrá íslands geti brugðist við, farist það fyrir 
að upplýsingar um sviptingu lögræðis séu færðar inn í hið miðlæga kerfi. Við hönnun 
kerfisins var gengið út frá því að upplýsingarnar yrðu skráðar af hlutaðeigandi 
yfirlögráðanda og vistaðar í miðlægum gagnagrunni í umsjón og á ábyrgð Þjóðskrár 
Islands, sem síðan miðlaði gögnunum rafrænt til yfirlögráðenda og þeim gögnum til 
annarra sem fengið hefðu til þess leyfi samkvæmt reglugerð. Hér ber þess þó að geta 
að með ábyrgð og umsjón Þjóðskrár íslands er fyrst og fremst átt við ábyrgð á því að 
til staðar sé miðlægt upplýsingakerfi sem uppfyllir kröfur um öryggi, aðgengileika, 
öryggi og uppitíma.

í frumvarpsdrögum að nýjum lögum um þjóðskrá er gert ráð fyrir því að heimilt sé að 
ski’á upplýsingar um lögræði í þjóðskrá. í þjóðskrám sumra Norðurlandanna eru 
skráðar upplýsingar um lögræði einstaklinga, lögráðamann og ráðsmann skv. lögum 
um lögræði. Samkvæmt 82. gr. lögræðislaga m\ 71/1997 m.s.br. getur ráðuneytið 
heimilað yfirlögráðendum að halda eina miðlæga málasla'á. Það lcann þó að vera 
hagræði af því að gera þessar upplýsingar aðgengilegar í þjóðslaá og er það hægt án 
mikillar fyrirhafnar. Þetta væri þá dæmi um skráningu þjóðskrárupplýsinga hjá öðru 
stjómvaldi en Þjóðskrár fslands. Umræddar upplýsingar myndu tengjast þjóðskrá og 
væri hægt að birta þær eða miðla þeim til þeirra aðila sem þarfnast þeirra.

Ekki er um það að ræða að Þjóðslaá íslands geti borið ábyrgð á þeirri skráningu 
upplýsinga eða þeim gögnum sem færð eru í kerfið heldur ber stofnunin ábyrgð á því 
að halda utan um ski'ána eða hið miðlæga kerfi og reka það. Efni og innihald er varðar 
lögræði, þ.e. imifærsluhlutverkið yrði á ábyrgð sýslumanna og að mati Þjóðskrár 
íslands þyrfti að kveða á um það hlutverk með skýrum hætti í frumvarpinu. Einnig 
væri æskilegt að kveða á um það hvað skuli skrá, s.s tímamörk sviptingar o.s.frv.

Yfirlögráðendur hverju sinni myndu bera ábyrgð á ski'áningu og viðhaldi þeiiTa 
upplýsinga sem nauðsynlegt er að halda í kerfinu. Sýslumenn eða yfirlögráðendur í 
hverju umdæmi munu að sjálfsögðu geta gefið út vottorð um lögræði en eins og segir 
í athugasemdum við frumvaipið mætti einnig fela Þjóðskrá íslands að gefa út vottorð 
um lögræði. Slík útgáfa myndi þó ávallt vera með þeim fyrirvara að efni vottorðs 
byggi á upplýsingum sem yfirlögráðendur hafi skráð í kerfið.

Vakin er athygli á því að ekki er lögð til breyting á 3. mgr. 14. gr. lögræðislaga þar 
sem kemur fram að dómari skuli svo fljótt sem við verður komið senda staðfest 
endumt úrskurðar um sviptingu lögræðis til ráðuneytisins. Leggur stofnunin til þá 
breytingu að í stað orðsins “ráðuneytisins” komi orðið “yfirlögráðandi” (sýslumaður).

F.h. Þióðskrár íslands

